
 Muqaddima

Barcha maqtov-olqishlar Alloh uchundir.Allohni maqtaymiz,undan yordam so’raymiz,nafslarimizni yomonliklaridan Allohnining panohiga o’tamiz.Alloh to’gri yo’lga to’g’irlab qo’ygan kishini adashtirguvchi yo’qdir va U adashtirib qo’ygan kishi u-n to’g’ri yo’l ko’rsatguvchi yo’qdir.Allohdan boshqaga sig’inishga,ibodat qilishga loyiq biron bir iloh yo’qligiga guvohlik beraman va Muhammad Uning quli va e’lchisi ekanligiga guvohlik beraman.

3. 102. Ey, imon keltirganlar! Allohdan chinakam qo'rquv bilan qo'rqingiz va musulmon bo'lmay dunyodan o'tmangiz! (Al-'Imran) 

4. 1. Ey, odamlar! Sizlarni bir jon (Odam)dan yaratgan va undan jufti (Havvo)ni yaratgan hamda ikkisidan ko'p erkak va ayollarni taratgan Rabbingizdan qo'rqingiz! Shuningdek, o'rtalaringizdagi o'zaro muomalada nomi keltiriluvchi Allohdan va qarindoshlar (aloqasini uzish)dan qo'rqingiz! Albatta, Alloh sizlarni kuzatib turuvchidir. (An-Nisa) 

33.70. Ey, mo’minlar, Allohdan qo'rqinglar va to'g'ri so'zlanglar! 71. (Shunda Alloh) ishlaringizni o'nglar va gunohlaringizni mag'firat etar. Kimki Allohga va Uning payg'ambariga itoat etsa, bas, u ulug' yutuqqa erishibdi. (Al-Ahzab) 

Payg’ambarimizga ,ahl-oilalariga,sahobalarga va qiyomat kunigacha bularga ergashgan kishilarga Allohning maqtovlari va ko’p salomlari bo’lsin! 

Allohning huzuriga borganimizda azobdan saqlanishlikka va Jannatga olib kirishlikka sabab bo’ladi degan umid bilan bu Tavhid risolamizni mana shu hojat hutbasi bilan boshladik.Alloh ishlarning eng yomoni bo’lgan bidi’atdan bizni saqlab,so’zlarning eng to’g’ri bo’lgan O’zining kalomi va yo’llarning eng yahshisi va haqiyqiysi bo’lgan rasuli Muhammad sallallohu alayhi va sallam yo’lida sobit qilsin! 

Hozirgi biz bilan zamondosh bo’lgan odamlar orasida haqiqiy iymon sohibi bo’lish kun o’tishi bilan nihoyatda murakkablashib bormoqda.Kuchayib borayotgan fitnalardan Alloh taoloning o’zi saqlamasa chuqur adashib, razil umrga giriftor bo’lib qolish yaqqol ko’rinib qolgan. 


Sadoat zamonasidagi sahobiylar hayoti va ularning qilgan amallarini eslab ko'zlarimizga yoshlar olib Alloh taolodan ko'p mag'firat so'rab qolamiz xolos.Chunki ba'zan bizda deyarli Islomni nomidan boshqa hech narsa qolmaganday bo'lib tuyuladi.Payg'ambarimiz sollallohu alayhi vasallam:"Insonlar orasida faqat namozgina qoladi..." deb xabar berganlari buning isbotidir.Shuning uchun siz aziz musulmon birodarlar bilan birgalikda bu fitnalardan saqlanib musulmon holdagina vafot etishimiz uchun ushbu tavhid risolamizni yozmoqdamiz. 
Bizni vujudga keltirgan va ko'p marhamatlar nasib qilayotgan Robbimiz bizdan rozi bo'lib qolishini iltijo qilamiz! Omin!

Mo'minning niyati 

Umar raziyallohu anhu aytadilar:men,Rasullulloh sollallohu alayhi vasallam quyidagi so'zlarni aytayotganlarini eshitdim,u kishi:"Barcha amallar niyatlar bilan (e'tibor qilinadi),har bir kishi o'zining qilgan niyatiga qarab mukofot yoki jazo oladi,bas kimki dunyo uchun bir joydan boshqa bir joyga hijrat qilib borgan bo'lsa,o'sha narsaga yetadi,yoki bir ayol uchun bo'lsa, uni nikohlab oladi.Demak,uning hijrati nima maqsad bilan bo'lgan bo'lsa,o'sha maqsadi e'tiborga olinadi" (Bu hadisni Buxoriy u kishidan boshqalar rivoyat qilishgan). 

 SHAPE  \* MERGEFORMAT 



Niyat qalb amalidir,jasadning boshqa bir a'zosiga buning aloqasi yo'q.Mo'min kishi biron-bir ibodatni barpo qilishda niyatini qalbidan o'tkazadi,ya'ni ibodatning qay turini barpo qilishda niyatini qalbidan o'tkazadi.Niyat har bir amalning avvalida bo'ladi.Har bir amal uchun niyat qilish lozimdir.Imom Buxoriy yuqoridagi hadisni o'z hadis to'plamlarining avvalida keltirganlar.Shuning uchun ba'zi hadis olimlari:amallar turlicha bo'ladi,niyatlar turlicha bo'lgani kabi,Buxoriy bu amallari bilan Alloh taolo roziligini niyat qilganlariga ishora tariqasida bu hadisni kitoblarining avvalida keltirganlar,degan fikrlarni bildirishadi.Alloh taolo bularning hammarini o'z rahmatiga olsin!Shuning uchun,aziz birodarlar,biz ham har bir ishlarimizda Alloh taolo rozi bo'ladigan yaxshi niyat qilishingiz uchun biz ham bu mavzuni risolaning avvalida keltirdik.

Birinchi dars.Tavhid 

La ilaha illalloh deyishga, Alloh taoloni ibodatda yolg'izlashga tavhid deyiladi.Yolg'iz Alloh taoloning O'zigagina ibodat qiluvchi va Undan boshqa hech bir narsaga ibodat qilmaydigan kishiga muvahhid deyiladi.Muvahhid bo'lishni Alloh taolo hammamizga nasib etsin! Payg'ambarlarning asosiy vazifalari insoniyatga tavhidni buyurish bo'lgan.Payg'ambarlar orasida Muhammad sollallohu alayhi vasallam payg'ambarimiz insoniyatdan tashqari jin toifasiga ham mana shu buyruqni buyurish uchun yuborilganlar.Yana,bizga ma'lum bo'lishicha Muso alayhissalom (u kishiga Allohning salomi bo'lsin) jinlarga ham payg'ambar bo'lib kelganlar,lekin bu kishi faqat Banu Isroil qavmiga yuborilgandirlar,barcha insonlarga emas. Alloh taoloning huzuriga tavhidsiz borgan har qanday odam bo'lsa ham najot topa olmaydi. 
Imom Abu Ja'far at-Tahoviy o'zlarining e'tiqod to'g'risida yozgan kitoblarida quyidagi iborani keltiradilar:”Alloh taoloning tavhidi to'g'risida bizga nasib qilgan tavhiqi (to'g'ri hayoti) bilan unga e'tiqod qilgan holda aytamiz:Albatta Alloh yolg'izdir,Uning biror-bir sherigi yo'qdir.Payg'ambarlar chaqirig'ining avvali ham tavhid bo'lgan.Alloh taolo A'rof surasining 59-oyatida: [image: image8.png]


 
"Qasamki,Nuhni o'z qavmiga yubordik.Bas,u:ey qovmim,Allohga ibodat qilinglar!Sizlar uchun Undan o'zga biron iloh yo'qdir",deb xabar berdi”(7:59). 

Boshqa payg'ambarlar ham (Allohning ularga salomi bo'lsin) eng birinchi tavhidga chaqirganlari to'g'risida Alloh taolo bizga Qur'on orqali bildirdi.Ibnu Abbos raziyallohu anhumo rivoyat qiladilar, Rasululloh sollallohu alayhi vasallam :"Odamlar to La ilaha illalloh deb guvohlik bermagunlaricha ular bilan jang qilishga buyurildim",dedilar (Buxoriy va Muslim rivoyat qilishdi). Alloh taoloni yolg'iz deyish - Uning O'zigagina ibodat qilib, Undan boshqasiga ibodat qilmaslik degani bo'ladi. Yolg'iz Allohni iloh deb, Unga ibodat qilmayotgan odam yolg'onchi bo'lib, Allohdan boshqasiga ibodat qilayotgani aniqdir.Alloh taolodan boshqa bir narsaga ibodat qilib o'tgan kishi jannatdan mahrum bo'lib, azobga giriftor bo'ladi. Ey Alloh, biz sendan jannatni so'rab,do'zaxdan Sening panohingga o'tamiz! 


Muhtaram mudarris o'quvchilarga quyidagi savollar bilan murojaat qilsinlar: 
1.Tavhid deb nimaga aytiladi? 
2.Allohning yolg'iz O'zini iloh deb,Unga ibodat qilmayotgan odamni dunyo va oxiratda baxtli bo'lgan muvahhid desa bo'ladimi? 
3.Niyat haqida gapirib bering.
Ikkinchi dars.Tavhidning qismlari 

Tavhid uch qismga bo'linadi: 
1.Tavhidur-rububiyah 
2.Tavhidul-ululiyah 
3.Tavhidul-asmoi vas-sifot 




Tavhidur-rububiyah 

Alloh taoloni fe'llarida yolg'izlashga tavhidur-rububiyah deyiladi,ya'ni Alloh taoloning fe'llari faqat Uning O'zigagina xosdir.Maxluqlarning fe'llari esa bularning o'zlariga xos tarzdadir.Ko'zimizga ko'rinib turgan borliq,mavjudotning barchasiga maxluq deyiladi. Osmonlar,yer,quyosh,oy,boshqa sayyoralar,yulduzlar,farishtalar,jinlar,odamlar,hayvonlar olami,o'simliklar olami va bundan boshqa ko'p narsalarga maxluq deyiladi.Bu narsalar o'z-o'zidan paydo bo'lib qolgani yo'q va adashgan faylasuflar aytganlaridek ham emas. Faylasuflar,Alloh taolo o'z marhamati bilan insoniyatga xizmat qilishi uchun yaratgan bu mavjudotlarni tabiat in'omlari yoki bularni hayron qoldirganda tabiat mo'jizalari deyishdi. Alloh taoloning maxluqlarini mo'jizalarini tabiat mo'jizasi yoki tabiat in'omi deyish muvahhidlarga zid bo'lgan faylasuflar sifatlaridandir. 
Ey aziz birodar,Alloh taolo sizni O'z marhamatiga olsin,bu maxluqot,mavjudotlarni yaratish fe'liga ega bo'lgan Alloh taolodan boshqa bir zot bor degan odamni aqlli odam desa bo'ladimi? Albatta yo'q!Bu maxluqotning barchasini Alloh taolo yaratgan.Bularning harakatlarini ham Uning O'zi yaratgan.Biron-bir maxluq Alloh unga yaratgan harakatdan boshqa bir harakatga qodir bo'la olmaydi.Hammalari doim Alloh taologa bo'yinsunib turadi.Inson bir kunda necha xil harakat qilganining hisobiga yeta olmaydi.Insonning har bir soniyada qilib turgan fe'lini ham Alloh taolo yaratgan.Mana shunday diniy tushunchada bo'lish haqiqiy mo'minlarning sifatlari bilan sifatlanishdir.Mana shunday diniy tushunchada bo'lmagan odam Alloh taoloning huzurida najot topa olmaydi.Insonlar fe'llarini o'zlari yaratadi,Alloh taolo bunga qodir emas,degan bir qancha toifalar adashib ketishdi.Eng to'g'ri e'tiqod bo'lgan ahli sunnat val-jamoat e'tiqodidan ajralib qolishdi.Alloh taolo barchamizni zalolatdan saqlsin! 

Bu maxluqlarning Xoliqi (Yaratuvchisi) Alloh taolo ekan,bularga rizq,hayot va hayotdan keyin mamotni ham Alloh taoloning O'zi taqsimlab,belgilab qo'ydi. 
Biror bir maxluq boshqa bir maxluqqa sening rizqini men beryapman,deyishga haqqi yo'q.Ishlarining ham barchasini boshqarib turuvchi Alloh taoloning O'zidir. 
Ey aziz birodar,Alloh taolo sizni O'z marhamatiga olsin,shunday qudratli zot bo'lgan Alloh taologina ibodat qilishga loyiq,boshqasi emas.Uning sherigi yo'qdir.Shunday qudratli zot bo'lgan Alloh taoloni qo'yib,faryodini eshitmaydigan yulduzga,duosiga quloq sololmaydigan buloqqa,go'shtu-qon bilan ishi yo'q qabrga va bundan boshqa narsalarga ibodat qilayotgan odamlarni kim desa bo'ladi... 

Al-Xoliq faqat Alloh taoloning O'zi ekanligi har qanday kofir ham,mushrik ham tan olishga majburdir,tan oladi ham.Tan olmayman degan qalbidagi narsaning teskarisini tili bilan aytayotgan yolg'onchidir.Alloh taolo Luqmon surasining 25-oyatida: 

"Qasamki,agar ularda "Osmonlar va yerni kim yaratgan?",deb so'rasangiz albatta Alloh deyishadi"(31:25),degan.Ey Alloh Sendan jannatni so'rab,do'zaxdan panoh so'raymiz. 


O'quvchiga beriladigan savollar: 
1.Tavhid necha qismga bo'linadi? 
2.Rizqlar taqsimlanib va umrlar o'lchanib qo'yilga ekan,siz Alloh taologa duo qilishda ko'proq nima haqida so'ragan bo'lar edingiz? 
3.Yaratishga qodir bo'la olmaydigan narsa iloh bo'la oladimi?
Uchinchi dars.Tavhidur-rububiyahni davomi 


Olamlarning Xoliqi yagona Alloh taoloning O'zidir.Bu tavhid haq tavhiddir.Bunda biror-bir shak-shubha yo'qdir.Odam bolasidan biror-bir toifa bu tavhidga qarshilik qilmagan.Alloh taologa maqtovlar bo'lsinki,qalblarni bu tavhidni iqror qilishga moyil qilib yaratgan.Tug'iladigan har bir bola bu salomat qalb bilan tug'iladi.Uning aqli bo'lmasa ham,hali ko'p narsani tushunmasa ham islomiy tabiatda tug'iladi.Agar shu yoshligida vafot etsa jannat ahlidan bo'ladi degan rivoyat ham bor,agarchi u yahudiy,nasroniy yoki majusiy (otashparst) ota-onadan tug'ilib,yoshligidan vafot etgan bo'lsa ham.Tavhidur-rububiyah hammaga aniq,ma'lum bo'lsada,bir qancha toifalar bu to'g'risida chuqur kirib ketishdi.Aniq narsa bayonga muhtoj bo'lmaydi. 

Zolimlarning zolimrog'i bo'lib, o'zini rab deyishgacha borgan podshoh Firavn ham bu tavhidni iqror qilgan.Alloh taolo buni bizga xabar berdi. 

Alloh taolo Anbiyo surasining 22-oyatida:

" Agar Allohdan boshqa ilohlar bo'lganida edi, albatta buzulib ketar edi"(21:22). Ya'ni osmonlar va yerda Alloh taolodan boshqa ilohlar bo'lganida edi, bu nozik nizom bilan doim harakatda bo'lib turgan osmonlar va yer buzilib ketar edi. Podshoh bitta bo'ladi. Agar podshohlar ko'p bo'lsa, hech qachon biror-bir narsaga ittifoq qila olmaydilar. 

Abu Hanifa rohimahullohdan (Alloh u kishini O'z rahmatiga olsin) hikoya qiladilar: Zindiqlar (ya'ni ichki holatlari kofirlashib ketgan kishilar, ba'zi rivoyatlarda ahli kalomlar) bir necha kishi bo'lib bu kishidan yaratuvchining mavjudligi to'g'risida so'rashdi. Shunda Abu Hanifa ularga:" Bu masalga kirishdan oldin menga dengizdagi og'ir yuklar ortilgan kema haqida gapiringlarchi...Unda tijorat qilinadigan turli mollar bor, lekin biror-bir qo'riqlab turuvchi qorovuli ham, kemani haydovchisi ham yo'q. Ammo bu kema boradi, keladi, sayr qiladi, katta to'lqinlarga uchrab ulardan qutulguncha ularni kesib o'tadi, xohlagan tomoniga sayr qiladi, lekin uni haydab turgan haydovchisi yo'q", dedilar. 
Shunda zindiqlar:" Bu aqlli odamning gapi emas" deyishdi. Abu Hanifa ularga:" Sizlarga musibat bo'lsin, bu mavjudot, undagi balandlik va pastliklar borligi aniq, chiroyli qilib qo'yilgan narsalari bor bo'lib, yaratuvchisi - bor qiluvchisi bo'lmasinmi?" Ularga bu juda chiroyli, yorqin javob bo'ldi. Ularga haqiqatga qaytishib, Abu Hanifa oldida musulmon bo'lishdi. 

Tavhidul-rububiyah ma'lumdir. Alloh taolo O'z payg'ambalarini bu uchun yubormadi. Tavhidul-uluhiyah tavhidur-rububiyahni o'z ichiga oladi. Alloh taoloninig huzuriga borganimda do'zaxdan najot topib, jannatga doxil bo'lsam deb umid qilgan odam tavhidul-uluhiyahga muvahhid bo'lmog'i lozimdir.
 

Savollar: 
1.Alloh taoloning borligi to'g'risida musulmon bo'lmagan odam sizdan so'rasa, qanday javob berasiz? 
2.Yaratuvchi zotni gapirib bering. 
3.Tavhidur-rububiyahni qisqacha tushuntirib bering.
To'rtinchi dars. Tavhidul-uluhiyah 

Alloh taolo va Uning rasuli Muhammad sollallohu alayhi vasallam shari'at qonunlariga kiritgan ibodatning barcha turlariga yolg'iz Alloh taoloning O'zi haqli, Uning biror-bir sherigi yo'q deb, ilmiga amal qolgan kishini muvahhid deyiladi. 


So'zimizning boshida aytamizki, dunyo va oxiratdagi barcha baxtu-saodat mana shu tavhidga muvahhid bo'lgan kishidadir. Kimniki Alloh taolo tavhidga muvahhid qilgan bo'lsa, Alloh taologa maqtov va olqishlar aytsin! Chunki, bu odamni Alloh taolo yaxshi ko'ribdi, huzuridagi rohat maskaniga olib boradigan yo'ldan yurishni nasib etibdi. Al-hamdu lillahi robbil-'alamin! 
Ishning avvali ham, oxiri ham shu tavhiddir.Hayotining avvalida, endi tili chiqayotgan bolaga "La ilaha illalloh" o'rgatilganda bu kalimani talaffuz qilsa, muvahhid bo'ladi. Aql yuritish yoshiga yetganda,"tavhid kalimasini aytgin, oldin sen yosh eding, aqling yo'q edi", deb aytilmaydi, balki tahorat va namozga buyuriladi. Avvalgi vojib ham, oxirgi vojib ham shu tavhiddir. Hadisi sharifda payg'ambarimiz Rasulolloh sollallohu alayhi vasallam:"Kimniki oxirgi kalomi La ilaha illalloh bo'lsa, jannatga kiradi", dedilar. 

Yuqoridagi ibodatning barcha turlari yolg'iz Alloh taolo uchun dedik. Bular: duo qilish, namoz o'qish, maqtash (ya'ni Allohga hos bo'lgan maqtov) ulug'lash, muhabbatning eng oliysi, Allohga hos bo'lgan umid, qurbonlik qilish, nazr qilish, yordam so'rash va boshqalar. Bu ibodat turlari to'g'risida yana to'xtalib o'tamiz, inshaalloh (agar Alloh xohlasa)! 

Tavhidul-uluhiyani kofirlar inkor qiladilar. Kim musulmon, kim kofir yo mushrik ekanligini mana shu tavhid ajratadi, agarchi bir-biriga yaqin bo'lgan odamlar bo'lsa ham, shu tavhid tufayli oralari uzoqlashadi. Bu tavhidga muvahhid bo'lmagan kishini boshqa bir muvahhid kishi qalbidan yaxshi ko'rishligiga iymon ro'xsat bermaydi. Biz Alloh taolo uchun yaxshi ko'rib va Alloh taolo uchun yomon ko'rib iymonimizni mukammal qilamiz. Hadisi sharifda payg'ambarimiz sollallohu alayhi vasallam:"Kimki Alloh uchun yaxshi ko'rsa, Alloh uchun yomon ko'rsa, Alloh uchun bersa va Alloh uchun qaytarsa haqiqatda iymonini mukammal qilibdi", dedilar. 


Savollar: 
1.Muvahhid bo'lmagan ota yo onaga muvahhid bo'lgan bola qanday muomalada bo'lmog'i lozim? (bu savolni javobida mudarris quyidagi nuqtani unutmasligi kerak, ya'ni har qanday ota-ona hurmatlidir, xizmat qilinishiga haqlidir. Biz Alloh taologa gunohkor bo'lib qolmaydigan ishlarda ota-onaga yaxshilik qilishga buyurilganmiz). 
2.Muvahhid bo'lmagan odam, odamlar uchun dunyodagi hayotlarida yaxshi bir amal qilsa Alloh taologa xush bo'ladimi? Payg'ambar sollallohu alayhi vasallam hayotlaridan bunga misol keltira olasmi? 
3.Yahud va nasorolar muvahhidmi?
Beshinchi dars. Tavhidul-uluhiyaning davomi 

Barcha payg'ambarlar ummatlariga (bu so'zning bayoni inshaAlloh keladi) Alloh taoloning O'zigagina ibodat qilish bo'lgan tavhidul-uluhiyaga da'vat qilishgan. Bu da'vatni ijobat qilib ergashganlarga jannat bashiratini berishgan. Ijobat qilmasdan o'z kofirligini va mushrikligida qolganlarni do'zax azobidan ogohlantirishgan. 
Kofirlar, mushriklar payg'ambarlar bilan Allohning borligi, hayot berib keyin vafot ettirishi yo rizq berishiligi to'g'risida husumat qilishmagan. Bu narsalarga kofirlar ham mushriklar ham iqror bo'lishgan. Balki yolg'iz Alloh taoloning O'zigagina ibodat qilishda husumat qilishgan. Payg'ambarlarni qiynashgan, hatto ba'zilarini qatl qilishgan. Har bir qabila o'z millatini fahrlab solih bir farzandining haykalini yasab, unga ibodat qilib kelgan. Bu haykalni ziynatlagan, ulug'lagan va oldida bayramlar o'tkazib kelgan. Haykal, but va sanamlar yasab, ularni ulug'lash qachon paydo bo'lgan, degan savolga javob beramiz. Mufassirlar (Qur'onning ma'nosini kengaytirib bayon qiluvchilar)ning aytishlaricha, Odam alayhissalom bilan Nuh alayhissalom oralarida o'nta avlod o'tdi. Ularning barchalari Islomda edilar. Sanamlar (toshdan o'yilgan haykal)ga ibodat qilishning avvali, vafot etgan solih kishilarni ulug'lash bilan boshlandi. O'sha zamonda bir necha solih kishilar vafot etganda, ular bilan zamondosh bo'lgan qovmlari ularning qabrlari ustiga masjidlar bino qilishgan. O'sha solih kishilarning holatlari xotira bo'lib qolishligi, qilgan ibodatlari eslatma bo'lishligi va qovmlari o'sha kishilarga o'xshab yurishlari uchun bino qilgan masjidlarining ichlariga ularning suratlarini chizishdi (Shu o'rinda eslatamizki, biz suratkashlikdan, surat osib qo'yishdan qaytarilganmiz.Kechirilmaydigan gunoh bo'lgan shirk mana shundan boshlangan). Oradan bir zamon o'tib haykaltaroshlar bu suratlarning haykallarini yasashib, suratlar o'rniga haykallarini o'rnatishdi. Oradan yana bir zamon o'tgach, mana shu sanamlarini ulug'lab, ibodat qila boshlashdi. Bu sanamlarga o'sha solih kishilarning nomlari qo'yildi. Bularning nomlari to'g'risida Alloh taolo Qur'onida bizga xabar bergan. Yer yuzidagi avvalgi shirk mana shunday boshlandi. Tavhidning ziddida shirk turadi. Muvahhidning ziddida mushrik turadi. Davomi keyingi darsda, inshaalloh! 

Savollar: 
1.Nima uchun qabrlar ustiga bino qilishadi, bezakli toshlar o'rnatishadi yoki boshqa narsalar topib qilishadi? 
2.Shirkning boshlanishi haqida gapirib bering. 
3.Tavhidga da'vat qilayotgan odamga aziyat yetkazmasligi mumkinmi?
Oltinchi dars. O'tgan darsning davomi 

Masjidlarning ichlariga o'rnatilgan sanamlarga ibodat qilish kuchayib ketdi. Ish og'irlashib ketgach, Alloh taolo O'z marhamati bilan bu odamlarga to'g'ri yo'lni ko'rsatuvchi avvalgi rasulini yubordi.Bu kishi Nuh alayhissalom edilar. Nuh alayhissalom ularga yolg'iz Alloh taoloning O'zigagina ibodat qilishni, Undan boshqasiga ibodat qilmaslikni buyurdilar. U kishiga qavmlari: " Sen bu da'vating bilan ochiqdan-ochiq adashgansan" deyishar edi. " Ota-bobolarimizni bu haykallar ostida ko'rar edik" deyishar edi. Shirk mana shunday boshlandi. Nuh alayhissalom ularni to'qqiz yuz ellik yil tavhidga da'vat qildilar, ular esa tavhidga unamas edilar, Nuh alayhissalomga juda ko'p aziyat berishar edi. Keyin Aloh taolo bir to'fon yuborib, ularning barchasini suvga g'arq qildi. Faqat Nuh alayhissalom va bu kishiga ergashgan ozgina musulmonlarni Alloh taolo bir kemada saqlab qoldi. Tavhidga unamagan Nuh alayhissalomning o'g'lini ham Alloh taolo halok qildi. Alloh taolo payg'ambarimiz Muhammad sollallohu alayhi vasallamgacha bo'lgan barcha payg'ambarlarning tavhidga unamagan ummatlarini turli azoblar bilan halok qilib keldi. Ey Alloh, bizni, zurriyotlarimizni va barcha mo'minlarni vafotimizga qadar muvahhidlikda bo'lib qolishimizni nasib et! Omin! 

Har bir pamg'ambarning ummati ikki qismga bo'linadi. Bir qabilaga Alloh taolo payg'ambar yuborsa, shu qabila payg'ambarga ummat hisoblanadi. Payg'ambarimiz Muhammad sollallohu alayhi vasallam barcha insonlar va jinlarga yuborilgandirlar. Bu kishining da'vatini qabul qilib ergashganlarga ummatul-ijobah deyilib, bular qanday tilda gaplashmasin yo qanday tanali bo'lmasin hammalariga musulmon deyiladi. Payg'ambarimiz da'vatlarini ijobat qilmaganlarga ummatul-da'vah deyiladi. Hozirgi zamonimizda har qanday odam yo ijobat qilib musulmon bo'lgan, yo ijobat qilmasdan kofirligida qolgan. 
O'tgan zamonda mushriklarning mushrikligi aniq bo'lib ajralib turar edi. Mushrik bo'lib payg'ambarga ergashganman demas edi. Qaysi e'tiqodda bo'lsa, shuni da'vo qilar edi.Bizning jaholat to'lib ketgan zamonimizda ish boshqacha tus olgan. Musulmonligida sodiq bo'lmagan kishi ham "men musulmonman" deyishi odat bo'lib qoldi. Ahyon-ahyonda o'zini hotirjam qilmoqchi bo'lib, Islomiy amallardan bittasini qilib qo'yadi. Alloh taolo Baqara surasining 85-oyatida shu ishni qilgan Banu Isroil qavmini qoralagan: 

"Kitobning ba'zisiga iymon keltirib, ba'zisiga kofir bo'lasizlarmi?"(2:85) deb, keyin ularga rasvolik va oxiratda ashaddiy azob bo'lishini zikr qilgan. 


Ey aziz birodar, Alloh taolo sizni O'z marhamatiga olsin, Allohning huzuriga borganimizda do'zaxdan najot topib, jannatga kiradigan baxtli-saodatli kishi bo'lsam, deb umid qilgan bo'lsangiz, muvahhid bo'lish tashvishida bo'ling.Har bir aytayotgan so'zim, qilayotgan amalim tavhidga zid bo'lmayaptimikan, deb fikr yuriting. Paygambarimiz sollallohu alayhi vasallam: "Kim muvahhid bo'lgan holda vafot etsa jannatga kiradi, va kim mushrik holda vafot etsa do'zaxga kiradi", degan ma'noda hadis aytganlar. Demak, tavhidul-uluhiyahga muvahhid bo'lmagan kishgi najot topmaydi. 

Savollar: 
1.Ummatning ikki qismga bo'linishini tushuntirib bering. 
2.Darsning oxiridagi hadisning ma'nosini tushuntirib bering. 
3.Dunyoda nechta millat bor va Muhammad sollallohu alayhi vasallam yo'llaridan boshqa biror-bir najot topishga sabab bo'ladigan yo'l bormi?
Yettinchi dars. Shirk haqida 

Tavhidning ziddida shirk turadi. Kechirilmaydigan eng yomon gunoh shirkdir. Odam bolasi oxiratga borganda asosan shirk keltirganligi tufayli badbaxt bo'lib, azobga giriftor bo'ladi. Shirk keltirgan odamga mushrik deyiladi. Shirk - Allohga bir narsani sherik qilish degani. Masalan: toshga, daraxtga, quyoshga, oyga, payg'ambarga, avliyoga, yulduga, farishtaga yo bundan boshqa narsalarga. 
Alloh taolo Niso surasining 116-oyatida: 

" Shubhasiz Alloh, Unga shirk keltirmog'likni kechirmaydi va bundan boshqasini xohlagan kishidan kechiradi",(4:116) dedi. 

Yana Moida surasining 72-oyatida: 

" Albatta kimda-kim Allohga shirk keltirsa, Alloh unga jannatni harom qiladi va borar joyi doi'zax bo'ladi",(5:72) dedi. 

Payg'ambarimiz sollallohu alayhi vasallam: Allohni qo'yib boshqasiga ibodat qilish yoki Alloh bilan boshqasiga ham ibodat qilish, boshqasini ham ulug'lash halokatga olib boradi, degan ma'nolarda hadislarida aytganlar. 

Shirk - ibodatni o'z o'rnidan boshqa o'rniga qo'yishdir. Kimki Xoliq bilan maxluqni tenglashtirsa, odamlarning eng ahmoqrog'i ekanligida shak-shubha yo'qdir va bu odam aqli ketib qolib, hayvon bilan tenglashib qoladi. Bu odam hech qachon jannatga kirmaydi va biror-bir kishi bunga yordam ham bera olmaydi, agar otasi, onasi, eri, xotini yo farzandi bo'lsa ham.

Sakkizinchi dars. Ibodat turlari 

Alloh taoloning maxluqi bo'lgan tuya, mol, qo'y, echki, tovuq yo bundan boshqa hayvonlar faqat Alloh uchun, Allohning nomi bilan so'yiladi. Xalq, vatan, hurriyat, ota, ona, bola, non, dasturxon, suv, yer, osmon, quyosh, oy yo bundan boshqa narsalar bilan qasam ichish qasamdir. Payg'ambarimiz sollallohu alayhi vasallam bundan qaytardilar. 

Bir ishni odamlar ko'rsin, eshitsin, bilsin, deb qilgan odamning bu ishi, ibodati qabul qilinmaydi, savobdan mahrum bo'lib, gunohkor bo'lib qoladi. 

Mushrik hollarida vafot etgan otalarini payg'ambarimiz sollallohu alayhi vasallam: " Otam do'zaxda" dedilar. Kunlardan bir kun payg'ambarimiz sollallohu alayhi vasallam otam, onam qayerda? deb eslaganlarida, Alloh taolo Baqara surasining 119-oyatida: " Siz do'zax ahli haqida so'ralmaysiz", dedi. Qur'on yetti xil qiro'atda o'qildi, boshqa qiroatda: " Siz do'zax ahli haqida savol qilmang", deb Alloh aytdi. Shundan keyin payg'ambarimiz sollallohu alayhi vasallam ota-onalarini boshqa boshqa eslamagan ekanlar, deb mufassirlar yuqoridagi oyatga shu tavsirni berishgan. Alloh taolo Zumar surasining 65-oyatida: [image: image14.png]S il 3l o f 155

" (Ey Muhammad), qasamki, agar shirk keltirsangiz, albatta qilgan amalingiz behuda ketar va albatta ziyon ko'rguvchilardan bo'lib qolasiz",(39:65) dedi. Demak, shirkni Alloh taolo - banda tavba qilib haq yo'lga qaytmasa - hech kimdan kechmaydi. Ey Alloh bizni o'zing shirkdan saqlagin, Sen eng mehribon bo'lgan zotsan! 

Haqiqiy mo'min kishi Allohdangina qo'rqib aziz insonga aylanadi. Haqiqiy mo'min bo'lmagan odam Allohdan boshqa bir shaxs yo jindan qo'rqib xor bo'ladi. Kimki Allohdan qo'rqqancahlik boshqasidan ham qo'rqsa, katta shirk keltirgan bo'ladi. Alloh taolo mo'minlarni O'ziga do'st tutgan, duosini ijobat qilaman degan, sizlarni albatta jannatga kiritaman degandan keyin mo'min faqat Allohdangina qo'rqib, boshqalar orasida aziz bo'lib yurishimizni nasib etishingni so'raymiz! 

Savollar: 
1.Shirkni tushuntirib bering. 
2.Shirk haqidagi oyatlarni yoddan ayting. 
3.Shirkdan saqlanish uchun nima qilgan bo'lar edingiz? 
4.Shirk keltirgan odam tavba qilsa bo'ladimi? 

Payg'ambarimi sollallohu alayhi vasallam : " Sizlar uchun men qo'rqadiga narsaning eng qo'rqinchlirog'i kichkina shirk", dedilar. " U nima?" deyilganda, " riyo" dedilar.Bizning xalq orasida ho'jako'rsin degan ibora bilan aytiladigan ishlar ham riyodir. 

Balog'at yoshiga yetgan kishi o'ziga o'zi bir narsaga erishsam yo shuni qila olsam o'n rakat namoz o'qir edim, yo uch kun ro'za tutgan bo'lar edim kabi ibodatlarni vojib qilishga nazr deyiladi. Nazr faqat Alloh taolo uchun bo'ladi. Boshqasiga qilsa harom bo'ladi, shirk bo'ladi. Masalan: "Oshqozonim tuzalib ketsa uch kun ro'za tutaman" desa, oshqozoni tuzalganda uch kun ro'za tutib berishi vojib bo'ladi. Gunoh bo'ladigan narsaga nazr qilish mumkin emasdir. Mabodo johillik vaqtida farzand ko'rmasdan yurgan bir kishi: "Agar o'g'il ko'rsam, do'stlarimni mast qiluchi ichimlik bilan sug'oraman" degan bo'lsa, farzand ko'rgan vaqtida aql yuritadigan, muvahhid bo'lgan bo'lsa, albatta bu ahdiga vafo qilmaydi. Ba'zi ulamolarimiz payg'ambarimiz sollallohu alayhi vasallam nazrdan qaytarganlar deb, nazr qilishni makruh deyishadi. Lekin namoz, ro'za va boshqa shu kabi toatlar bu qaytariq ostiga kirmaydi. Bizning hozirgi zamonamizda: "Agar tijoratimdan katta foyda ko'rsam falon maqbaraning oldiga borib bir qon chiqaraman, yo o'sha maqbaraga bir narsa atab berib kelaman" degan johilona gaplar shariatga to'g'ri kelmaydi. Bu amallar shirkdan holi bo'lmaydi yoki shirk yana ham rivojlanib ketishi uchun xizmat qilib beradi. O'tgan zamondagi budparastlar shu so'zlarni arab yo boshqa tilda aytishar edi, bu yerda hozir maqbaralar bo'lsa, ularda budlar bo'lar edi. Ey Alloh, Johillikdan o'zing bizni saqlagin, oshqozonga, nafsga qul bo'lmasdan Sening O'zinggagina qul bo'lishimizni nasib etgin! Omin! 

Qabrlardan yordam so'rash yo ularni Alloh bilan o'zining orasida vosita qilish yo bir avliyoni o'zi va Alloh o'rtasiga qo'yib duo qilish ham shirk amallaridandir. Bu yerda avliyo deyilgani, vafot etib ketgan avliyo haqidadir.

To'qqizinchi dars. Tavhidul-asmoi vas-sifot 

Albatta Alloh taoloning ismlari va sifatlari bor deb iymon keltiramiz. Mana shu najot topuvchi va eng to'g'ri e'tiqodda bo'lgan ahli sunnat val-jamoatning e'tiqodidir. Alloh taoloning ismlari va sifatlari yo'qqa chiqargan chiqargan toifalar adashib ketishdi. Alloh taolo O'zining Qur'oni Karimida qanday ismlar bilan ismlagan bo'lsa va qanday sifatlar bilan sifatlagan bo'lsa, biz ham Alloh taoloni mana shu ismlar bilan ismlaymiz va sifatlar bilan sifatlaymiz.

